
M524: Caecilia (Verslegende)

Hie vor do got vf ertrich gie

enines tages er p’dion an vie;

vn- seite sine- lieben . ivng’n

ein bischaft; vo- zehen megeden;

den glichte er dc himelrich

d’ waren fvinfe alse sinnerich

dc svi ir liehtvas wol bereiton

da mit svi des brvtegomes wolton beiton;
swenne er keme gegangen;

dc er vo- inen shone wrde enphangen

Do waren die and’n fvnfe megede

so tvimbe; vn- also trege;

dc ir lieht” waren vnbeiret

do in des brvtegomes zvkvnft wart geseit
svi begondon vil balde lofen

vn- oel in irvi glazvaz kofen;

vn- e dc svi dc oel vo- dem kofman hetin genom-;
do wc d’ brvitegom in kome-;

vnde wart in dvi tvire beslozen vor;

svi klophoton vaste an dc tor;

wan svi hatton sich v’slafen

dar vmbe begonde svi d’ brvitegon strafen;
er wolte in niht gvnne- sin’ angesiht;

vn- sprach “gant ich en weis ivw’ niht;”
Dise rede laze ich beliben

vo- disen tvmben wiben;

vn- wil d” wisen neme- eine;

d’ leben wec vil reine;

si hatte wol gewachet;

vn- ir liethve mit oel gemachet;

da mit si ir h’ren wolte engegen gan;

do vo- wart si zv dem brvitlofe in gelan;

si hatte vier shoni lieht’ in ir glazvas wol bereit;
da vo- si vier hande krone treit;

Dvi erste ist ir dar vimbe geben

dc si hatte ein rein kvishes leben

Dvi and’ dc si Cristenglobe- lerte

da mit si menige- m-schen ze gote bekerte;

Dvi drite vmbe ir vrigen mvot

dc si dvr got gab alles ir gvot .

Dvi vierde vmbe die grosvn not .

die si an ir ende leit; vn- den grime- tot;
dvr ir lieben h’ren ih-m Crist .

nvi horent wie si geheizen ist .

CEcilia ein maget vo- Rome geborn;

got hatte si im selben erkorn .

sin zeichen hatte er an si geleit .

den tof d” heiligen cristenheit;

gar vesteklich hatte si den globen

vn- trvg och an dem h’zen vil togen;

die lere die des heiligen ewangl-m git

da mit v’treibe si tag vn- naht ir zit;

vo- den hohsten romern si geborn was;
vil wol ir gewant erzeigete dc;

mit golde vn- mit silb’ we es wol dvrslagen;
doch wolte si dar vnd’ an dem libe tragen
ein herin hemede v’borgen;

wan si wc in grozen sorgen;

wie si blibe kvshe vn- reine;

ir vasten vn- ir weinon;

vor gotte so grose kraft hatte;

dc si die engel steteklich zv ir latte;

ir gebet in gottes oren drang;

alse ein svozes orgene- sanch;

vn- do si gar vlizich was all’ gvoten dinge;
do wart si gemehelt eine- edeln ivngelinge;
swie es niht ir wille was .

do forhte si doch ir frvinde has;
val'iancon wc der ivngelinch gena-t;
Cristenglobe wc im vnerkant;

vn- zehant do d’ tag we kom-;

dc d’ ivngelinch die maget solte han genome-;
ir bed’ frvinde kam- dar;

mit vroden wart d- tag v’tribe- gar;

alse reht we vn- billich .

wan ir bed’ frvnde waren edel vn- rich .
vn- do dvi naht an viench;

valerianus mit sin’ gemahelvn giench .

in eine shoene kemenate-

dc bete wc bekleidet mit edeler wate;

vo- sidvn vn- vo- phellor;

man vn- vrowe bliben da vor;

svi zwei bliben alleine do;

Cecilia bat got mit andaht vn- sprach also;
“gnade h’re vo- himelrich;

ich bitte dvr alle dine gvoti dich;

dc dv mich behvtest mit din’ gotlichen kraft;
dc dvi welt iht w’de an mir sigehaft .”

Dar nach den ivngeli-ch si an sahe;

gar lieblich si also z im sprach;

“O minneklich’ ivngelinch

ich seiti dir gar g’ne ein heinlich dinch .
woltis tv den heilinch also heinlich tragen;
dc dv in niema- woltist sagen;”

valeriancon sprach “wc mach dc sin;

ich gelobe dir bi d’ 'we min;

dc es niem’ kvmet fvir mine- mvnt;”

vn- do si sin h’ze geneigich sach;

vil minneklich’ si ab’ zvo im sprach;

“O val’iane gemahel min

ich fvirhte gar sere des libes din;

wan ich han eine- engel heinlich

d’ phliget mines libes steteklich;

vn- kvmet tag noch naht niem’ vo- mir;
swie d” wirt gewar vo- dir;

dc dv mich minnost zvo vnkvishekeit;

da vo- gewinnet er also groses leit;

dc dv mvst liden sine- zorn;

vn- wirt din ivng’ lip vil balde v’lorn;

sihet er ab’ an dir ein gvote menvnge

dc dv mich wilt lazen belibe- kvshe vn- reine;
so wirt er dich minnende alse mich .

vn- erwirbet dir gnade vmbe got vo- himelrich
Des antwirte val’iancon do

gar ershrokenlich vn- sprach also;

“Cecilia mohte dc beshehen

dc dv mich den engel liezist sehen;

so woelti ich dir min t'we geben;

dc ich nahe sine- rate wolti leben;

minnos tv ab’ deheine- and’n man fvir mich;
ich stiche ein swert dvr in vn- dvr dich;”

vn- do val’iancon geredde also;

Cecilia sprach ab’ zv im do;

“val’iane dv mvst e; erwerben gotes hvlde;
dc er dir vigebe dine shvlde;

dv mich och die abgoete versmahen;

vn- den heiligen toef enphahen;

wan dv maht e; den engel niht gesehen;

ich wil och heinlich dir v’iehen;

dc ich bin heinlich Cristen;

vn- mit dem toefe worden reine;”

val'iancon sprach “w’ mach dc sin;

d’ mich kvnne gereine- vo- den svnden min;”

Cecilia sprach “es ist ein vil alt’ man

d’ dich vo- allen dine- svnden gereine- kan .
vrbancon so ist er genant;

ich bin im och vil wol erkant .

er ist d’ Cristenlvite bapest vn- h're;
vn- och vins niht gar verre

ist in eine- hvse v’borgen;

da solt v morne frvige hin gan an dem morgen;
in eine gassvn dvi ist Apia genant .

d’ wech ist mir och vil wol erkant;

da sizet an d’ straze arme lvite;

din almvsen dv in bvite .

vn- gib inen eine- grvz vo- mir;

vn- bite svi dc svi zeigen dir;

wa vrbancon si d” gvte man .

dv svilist in ze heinlichen dingen han .
ich bin den selben armen vil wol erkant;
wan ich han in vil dike gebote- mine hant .”
vn- do Cecilia geredde dc;

val'iancon gar sere ershroken wc;

an dem bette er mit grozen vorhten lag
ane slaf die naht vnz an de- tag .

sin h’ze hate erlindet sich .

alse ein frvihtb’ ert’ch;

de- d” same shiere entrinnet;

vn- dar nach die edelvn frviht bringet;
Cecilia lag vor de- bette an d’ erde;

vn- bat got mit andehtig’ geb'de;

in ir h’zen gar stille

dc an im ergienge sin heiliger wille;
vn- do mornv-t frv d’ tag vf gie;
val’iancon des niht en lie;

swc im Cecilia des nahtes seite;

dc vollefvrte er gar gereite;

in die gassvn giench er sa zehant;

dvi da Apia wc genant .

vn- do er die armen lvite ersah;

vil gvotlich er zvo inen sprach;

“Cecilia hat mich zv iv gesa-t

dc ir tviient mir erkant;

wa vrbancon si d” gvot man;

ich solte in vmbe heinliche sache han
vn- do er mit in geredde dc;

sin almosen in wol beretet wc

da mit er in den hvng’ bvzte;

vo- Cecilivn er svi grvzte

des almvsens ware- si gar vro;

sv wizton in vil heinlich do;

zvo den hvse da d’ bapest inne was .
vn- bi de- Cristene- lviten sas .

vn- do val’iancon in dc hvz giench;
vrbancon in gar gvotlich enphiench;
Do seite val’ianus im dvi m’e;

dc er Cecilivn gemahel w’e;

dvi hette in zvo im gesant;

dc er im Cristengloben tete erkant;

vn- im abe neme sine schvlde;

dc er im erwrbe gotes hvlde;

vn- do vrbancon erhorte dc

er vo- h’zen gar vro wc;

vf hvb er sine hende do;

vn- sprach gar vrolich zv gote also;
“gnade h're ih-v Crist;

ein seig’ dv des kvishen sam- bist;
enphahe hvte des sam- frvhe;

dvr dine gotlichen zvht;

den dv an Cecilivn geseiget hest;

dvi zv mir gesendet het disen vromeden gast;
den si nehte als eine- grime- lowen hatte enphangen;
d” kvmet hvte zvo mir alse ein senftes lamp gegange-;
Cecilia din dien’in

dvi dienot dir alse ein nvizes shefeli;”
vn- do vrbancon got gelobete also;
val’ianu- nam er zvo im vil heinlich do;
er lerte in Crine- gelobe-;

vn- seite im och vo- den toben

wie reht vibel es den an sele; vn- an libe solti ergan
swel die abgoette niht woltin abe lan;
val'iancon vil g’'ne hote das;

vn- doch sin h’ze in groze- zwivel wc;
wan er hatte die abgotte gar lieb gehebt
alle die wile er wc geleb;

vn- do er also zwivelon began;

ein alt’ h're zv ine- gegange- kam;

d’ trvog an ein snewizes gewant;

vn- hatte eine- brief in sin’ hant;

den bot er val’iano dar

vn- hiez in d’ shrift nem- war;

ob er die shrif lesen kondi;

da er die warheit an fvnde;

vo- sin’ gesiht val’iancon ershrak;

mit vorhte- er an d’ erde lag;

do hvb in vf d’ alte man .

vn- sprach “dv solt dich wol gehan;”
vn- do val’iancon de- brief gelas;

alsvs d’ shrieft betvitvnge wc

ein got; ein globe; ein tof d” gew’e ist
des vat’ svn vo- himel ih-v Crist

d’ gesegnot ist iem’ ewiklich;

vf ert’ch vn- in himelrich;

Do val’iancon die shrift gelaz .

d’ alte h're vraget in ab’ fvirbas;

“globs tv dc es also mvge sin;

alde zwivelt noch dc hze din

“Ja; h’re” sprach val’iancon .

“ich globe dc es si alsvs;

dc enhein and’ got si; wan got alleine in himelrich;
vo- dem vrbancon hat geleret mich .
vn- do val’iancon dc gesprach;

de- alten h’ren er do nvime sach .

mit im ab’ redon do began;

vrbancon d” gvote man;

vo- gotte vn- vo- Cristene- globen;

er sprach er wolti g’'ne d’ abgoete v’logen
vn- nach sine- rate leben;

den tof bat er im geben .

Do vrbancon erhorte dc;

wie enheine vnglobe an im was;

den heiligen tof gab er im zehant;

vn- leite im an ein shnewizes gewant;

ze eine- zeiche- dc er w’e vo- allen svenden reine;
vn- hiez in gan zv sant Cecilivn wid” hein;
mit vroden shiet val’iancon vo- dan .
wid” hein er in sin hvz kam

vn- do er die kemenate vf tet;

do lag sant Cecilia an ir gebet;

D’ engel stvnt bi ir gar shone;

vn- hatte in ietwed’ hant vo- lylien vn- vo- rosen ein krone

vo- den giench; ein also svozer smak;

dc val’iancon da vo- gar sere ershrak;

vn- och vo- des engels gesiht;

Do sprach er “val’iancon en fvrhte dir nihg;
wan dir got worden ist erka-t;

da vo- het er iv Dise zwo krona- gesant;
die svnt ir in sine- nam- tragen;

vn- wil ich iv och dc bede- sagen;

“ist dc ir ivw’ leben mit eineand’ v’tribent;
dc ir rene vn- kvishe belibent;

so V'lvirent die blvom- niem- ir shmak;

ir varwe ist stete naht vn- tag .

vn- mag si nieman gesehen wan ir;”

ich kvinde och val’iane vo- gotte dir;

dc dv vo- im ein’ bette solt begern;

swas dc ist des wil er dich gew’n;

wan din h’ze so shiere wc bereit;

do dir Cecilie seite vo- kvishekeit .”

Des antwirte val’iancon balde do;

dem engel vn- sprach also;

“sit mich got ein’ bette wil gew’n;

so wil ich vf ertrich niht and’s beg’n;
wa- vimbe Tybvrtiu- den brvod’ min;

dc im got sende die gnade sin;

dc er och die abgote v’smahe;

vn- Crine- globen enphahe;

wan es w’e gar vnbrvd’lich

mehte ich mir erw’ben dc himelrich;
vn- lieze ich in denne w’den v’lorn;

die vo- ein’ mvot’ sint geborn .

D’ engel in gar vroelich an sahe;

vil gvotlich er zv im sprach .

“val’iane wizist dc vo- mir

dc din bette gotte lieb” ist denne dir;
wa- es vroewet sich alles dc in himelrich
ist; swenne ein svind’ bekeret sich .

vn- sit dv and’s niht hest begert;

so bist v d’ bette vo- gotte gew’t;

vn- alse dv vo- Cecilien worte-n wrde bekeret
also wirt er och vo- iv beden geleret;

dc er die abgoette v’'smahet;

vn- den heiligen tof; enphahet;

dar nach kome-t ir bede vrolich;

mit groz’ mart’ in dc himelrich;”

vn- do d’ engel geredde dc;

vil shiere er do vor in v’swnden wc;
val’iancon vn- Cecilia

dv zwei bliben alleine da .

svi lobten got vimbe die gnade dvi in wc beshehen;
dc svi den engel hatton gesehen;

vn- vibe dc gvot m’e;

dc er in seite dc er vmbe sine- brvod’ erhoret we;
do dis ergangen wc alsvs;

Do kam sin brvod’ Tyb'cius

in die kemenate- er zvo in gie;

Cecilivn er gvotlich vmbe vie;

er trvcke si zvo im an sine- lip;

wa- er wande si we’ sines brvod’ wib;
mit de- ogen er vaste vmbe sahe;

alsvs er zv in baden sprach;

“O wanna- kvme-t dirre svze- rosen smak;
es ist doch ein kalt’ wint’tag .

min lip so svozes smakes nie bevant;

so ich doch rosen hatte in min’ hant;”

Des antwirte im sin brvod’ do;

val’iancon vn- sprach also;

“dc dv des svozen smakes so shiere enphv-de;
des het mich got gew’t an dirre stvnde;

wilt v ab” an in globen;

so wirs tv die blvom- sehende mit dine- ogen;
vo- den d’ svoze smak da gat;

vinser iewed’s ein schapel vf sine- hopte hat;
vo- lylien vn- vo- rosen rot;

ein engel vins si mit sin’ hende bot;

d’ brahte svi vo- de- p’adyse

vn- ist vf ertrich nieman so wise

d’ die blvom- kvnne gesehen wan wir;

ich wil ir betvitvnge och sagen dir;

es betvite-t die rosen rot;

dc man d’ got sol williklich liden den tot;

so betvitet d’ wizen lylien shin;

dc d’ me-she an libe vn- an h’zen kvishe sol sin;”
Do val’iancon geredde dc

Tyb'cius gar se” ershroken wc

Doch antwirte er gar vorhteklich; do

sine- brvod’ er sprach also;

“D’ redde ich dir nicht geantwirte- kan;

ich wil si rehte fvir eine- trome han .
val’iancon begonde ab’ ichen;

“wir sin vnz h’ in eine- trome gelege-;

d’ tron ist ab’ nv benom-;

wan dvi warheit ist ze lichte kom- .

ich wil dir in brvd’lich’ t'we sagen;

dc ich bewiset bin in kvrzen tagen;

die gotte die wir haben geeret vil;

dc die sint alles des Tyevels spil;

es ist enhein and” got vf ert’ch;

wan d” och gew’e got ist in himelrich;

den die Cristenlvte betont an;

des solt v enheine- zwievel han;”

tyb’cius sprach “bewise mich bas

w’ dich habe geleret dc”

val’iancon sprach; “es hat geleret mich
gottes engel vo- himelrich;

vn- wilt vi minv wort meine-

dc dv dich mit de- tofe lazest reine-;

vn- an got globen

so maht v den engel gesehen mit dine- ogen;”
Tybcius sprach; “vn- kan dc beshehen

dc mich sich d’ engel laze sehen;

so wil ich mich lazen reine-;

doch mag ich niht vo- h’zen meine-;

dc ich die abgote laze varn;

die in all’ d’ welte an bettont rich vn- arme;
wan dc da heizet dvi Cristenheit;

da vo- svi och lident not vn- erbeit;”

Des antwirte sant Cecilia gar wislich do
Tyb’cio vn- sprach also;

“Owe lieb’ brvod’ min;

wie kan ein solich bilde din got gesin;

dc man vo- steine alde vo- holze machont;
es weinot noch en lachet;

swie im sint gemachot dv ogen vn- d” mvnt;
so ist im doch sehen vn- reden vnkvnt;

sine fvoze kvnne- niene gan;

die hende mvgen niht enphane

sinvi lid” hant enheine kraft;

nv wil ich dir ein bishaft;

geben; sihe an eine- toten lip;

es si man alde wib;

swenne dvi sele kvmet hin;

so het er fvirbas enheine- sin;

swie er doch habe ellvi lid’; vn- dvi ogen

so ist es doch an alles logen

dc er mit den ogen mvgen sehen;

alde mit de- mvnde klafen

also sint och dvi abgot geshafen;

dv hest och wol gehoeret dc

wel boser m-sche Satvrncon was;

ivw’ got vf ertrich; an de- ir so veste sing;

d’ selbe gaz sinvi eigene- kint;

Jovis den ir och bettont an;

d’ wc och ein v’flvocht” man;

sin swest’ konde vor im niht genesen;

si mvze och sin wib wesen;

Apollo vn- Mercuricon Jupit’ vn- and’ goette
d’ ir gar vil heing;

d’ ich all’ niht nemme- wil .

Ir hant och goettenna- vil

dc ware- v’smehte vrowen .

Juno vn- Diana; Vencon; vn- Festa;
vnkvshekeit svi nie v’mitte-

nach disen lvite- sint ivw’ goette gesnite-;
mit silb’ alde mit golde viberzogen;

Si tragent wol diebe nahtes hin;

wie kan dc iemer kom- in deheines m-shen sin;
dc es ein solich bilde bitet; vmbe helfe vn- vmbe rat;
dc im selbe wed’ selde noch ere hat

Des antwirte ir Tyb’cicon do

gar balde vn- sprach also;

“vf mine warheit ich des gihe;

swer des niht gelobet d” ist ein vihe !
Cecilia ab’ zv im sprach;

do si sin geneigetes h'ze sah;

“Nv wil ich din ze mage v’ichen;
wan ich gehoret han vn- gesehen

dc dv gotlich minne

die abgot hat v’triben vs dine- sinne;’
sant Cecilia vil balde zv im giench;
gar gvotlich si in vmbeviench .

vn- sprach “dv solt bi nvite lan;

dvi svilist balde mit dine- brvod” gan .
vn- dich reine- vo- dine- shvlde-;

)

)

dc dv mvgist kom- zv gottes hvlde- .

wan swenne dir dc ist beshehen;

so maht v engelshlichvi antlvite gesehen ”
Tyb’cius val’iancon an sahe

vil gvotlich er ab’ zv im sprach .

“brvod’ min ich besw’e dich

dc dv mir sagest war dv wellest fviren mich
“brvod’ min dc sage ich dir;

ich wil dich fviren zv eine- man d’ het och den tof geben mir

vrbancon so ist er genant .

heilig’ man wart mir nie erkant .

an worte- noch an geberde-

sin genoz lebet niene vf d’ erde

Des antwirte Tyb'cius do;

val’iancon vn- sprach also;

“Owe brvod’ meinest dv den man;

den die Cristenlvite fvir eine- babest wen han .
io hoere ich vo- dem selben sagen .

dc er zwein malon si gevange- vn- geslage-
vmbe Criste-globen;

vn- ist nv vil toge-

mit vil grosen sorgen;

bi den Cristenen lvite- v’borge-;

wa- swa er dem keiser wrde erkant;

in eine- fvire wrde er v’brant;

vn- swie man vins bi im fvinde;

niema- vns beshirm- kondi;

swie wol man vins erkennet .

wir wrdin mit im v’brennet

vn- so wir wandin svchen got vo- himelrich .
so V'lvrin wir vins’ ivnges leben vf ert’ch
Des antwrte sant Cecilia balde do .
Tyb’cius vn- sprach also;

“brvod’ w’in wir niht gewiz

dc ein and’ leben nach disem w’e bez’ denne dis;

so soltin wir mit allen vns’en listen .

dise- lip vf langes leben vristen

so sigen wir vo- got sicher

swenne d’ m-sche mit rehte kvmet dar;

dc er dvr got sol liden den tot;

so mag d’ lip wol liden hie eine kleine not

swenne ab’ de- libe hie ein ende wirt geben;

so enphahet dvi sele ein vil bez’ leben

Des antwirte; Tyburcicon;

sant Cecilivn alsvs;

“yn- ist ein and’ leben nach disem libe;

dc horte ich nie gesagen . vo- manne- noch vo- wiben;
ich wande swenne d’ m-sche erstverbe;

vn- d’ lip begraben;

dc er niem’ gewnne wed’ leit noch vrode me;

vn- dc im w’e wed’ wol noch we ”

Des antwirte sant Cecilia Tyb'cio

gar balde vn- sprach also .

“Dc leben da mit d” m-sche vf ertich lebet .

dc den lip vf enthebet;

des nimes tv selbe gvote war;

dc es ist vnsich’ gar;

de- menschen mach vil lihte an den ogen geschehen .
dc er fvrbas niht me kan gesehen;

gar lihte es sich och gefvigen kan .

dc er wirt an henden vn- an fvizen lan .

vn- so er die spise wil niezen; vmbe des hvngers not .
so mag er vil lihte dar an gessen den tot .

vil dike ist och dc geshehen .

dc man vo- waz’ alde vo- fvire tote lvit hat gesehen;
vn- vo- menig’ hande dinge;

kvmet dc d’ m-sche den lip v’lviret gar geringe;

ab’ dc leben dc nach disem libe gat;

iem’ ewiklich dc bestat

niem’ me gewinnet er einhein leit;

an libe noch an sele enhein erbeit .

Swer hie mit gote sin leben v’tribet

vn- steteklich an im belibet

de- git er an sele vn- an libe in himelrich;

die vroede dc nie m-she wart so kvnsterich .

dc vo- den vroeden kvndi gesagen . ze volle- w'de
vnd’ allen lviten die ie gelebte- vf d’ erde .

sw’ ab’ den tof niht enphahet swenne d” m-sche erstirbet;
dvi sele dar ewiklich v'dirbet .

vn- alse nie einhein m-sche vf d’ erde .

vo- de- himelrich konde gesage- ze vollem w’de;

Referenzkorpus Mittelhochdeutsch v2.0 (https://linguistics.rub.de/rem) 1


https://linguistics.rub.de/rem

M524: Caecilia (Verslegende)

Modernisierter Lesetext

0,519
0,520
0,521
0,522
0,523
0,524
0,525
0,526
0,527
0,528
0,529
0,530
0,531
0,532
0,533
0,534
0,535
0,536
0,537
0,538
0,539
0,540
0,541
0,542
0,543
0,544
0,545
0,546
0,547
0,548
0,549
0,550
0,551
0,552
0,553
0,554
0,555
0,556
0,557
0,558
0,559
0,560
0,561
0,562
0,563
0,564
0,565
0,566

also wart och nie enhein m-she geborn .

d’ kondi gesagen vo- dien die da v’shvldent gotes zorn .

wie grose not svi gewinnet

wan si ewiklich in d’ helle brinnet ”
Do Sant Cecilia geredde dc
Tyb’cius vragete si ab’ fvrbas .

Er sprach “sage mir Cecilia

w’ mach gespreche- dc er w'e da;

d’ die vroede habe gesehen;

vo- d” ich dich hie hoere gehen .
alde w’ hat ze d’ helle gesehen . die grozen not
d’ b’ wid’ si gekom- . d’ e; wc tot”
vn- do Tyb'cius geredde dc

sant Cecilia zvo im nid’ sas .

Si sprach “brvod’ din vrage gevallet mir vo- h’zen wol .

vil g’'ne ich dich bewisen sol;

w’ d” ist d’ da zegegeni wc

Nv m’ke wie sich fvgete

D’ got dem wir Cristene- Ivite Diene- mit vorhte
dc ist d’ got d’ elli dinch geshvf mit eine- worte
vn- die erstvn C’at’e geshvf er in de- himelrich .
dc waren nvin kore d” engel . die waren alse wnneklich
dc sich eine vnd’ in; gotte wolte geliche- .

da vo- er vn- die in sine- kore mvzen entwiche- .
wan got sv vo- dem himel in die helle treib .

da vo- d’ selbe kore lere bleib .

den kor wolte got erfvllen; wid” .

vn- geshvf Adam vn- evam hie nid’ .

dc er den kore erfvlti mit d’ m-sheit;

dc we dem tyevel also leit;

wan er vo- den vroeden v’stozen wc .

vn- warf an den m-shen sine- has .

mit sine- valshen rate . er in gevie .

vn- geschvf dc er gotes gebot vb'gie;

Da vo- er v’shvlte sine- zorn .

dc alle die vo- im wrden geborn;

dc himelrich wart vor v’spart .

vnz dc got selbe m-sche wart .

do er sich wolte erbarm-

vib’ adam . vn- vns arme-;

dc er d’ m-sheit hvlfe wid’;

do neigete er sich vo- dem himel b’ nid’ .

vn- wolte abe lazen sine- zorn .

vo- ein” megede wart er geborn;

vf ert’ch er alse ein and’ m-sche gie;

an svinde die er nie begie;

gar v’borgen wc sin gotheit;

alse vins dvi heilige shrift seit .

0,613

vnz er vf drizich iar kam .

do wart er getofet in de- iorda-;

sine gotlichvn kraft er do sehen lie;

an me-igen zeichen dvi er begie .

waz’ machot er ze wine

dc sahen die ivng’ sine;

blinden toden vn- lam

alde swc sieche- zv im kam;

die machot er gesvnt; mit eine- worte;

die tyefel hatton och zv im groze vorhte;
swa svi waren so er in wolte gebieten;

es w'in vrowen alde man

so waren svi im gehorsam;

die toten hiez er vf stan .

wan sahe in vf de- mere gan .

die lange veltsiech waren gewesen;

d’ ist vil vo- im genesen;

vn- menig’ hande zeichen vo- im geshach;
dvi vf ert’ch nie m-she gesach;

Dis wc den ivden also sw’e;

dc svi sprachen er w’e ein zobere;

svi shvfen dc er wart gevange-

vn- geslagen; an sinvi wangen

er leit vil menig’ hande not;

vn- dar nach den grim- tot;

dis tet er alles willeklich

wan er wize dc wol sich’lich .

dc dvi m-sheit iem’ mvoze sin . des tyevels gevange-
er hette si denne erloeset mit sine- handen;
er wart gevange- vo- reht’ vrbvnst

vn- wart im in spotwiz ein phellor an geleit;
dc er vins vazati mit de- ewige- kleit .

er wart och mt geselan vil s’e geslage-;

vn- mvze selbe vf sine- rvgge-; dc c\&lce tragen;
dc tet er vmbe die svinde

die wid’ im hatte getan alles m-shelich kvinne
an de- c\&lce leit er fvir vins vil grose not;
da mit vib'want er de- ewige- tot .

da vo- v’lor dv svnne vn- d’ mane ir lichte- shin;
wa- sv mvze- vo- sine- tode trvrich sin .

dc ertrich wart sines todes wol gewar;

wan es ershvte sich so gar;

dc die steine z’spielte- sich .

wa- ir sheph’ vo- himelrich .

vmbe vnshvlde leit so grose not .

vn- dar zvo de- grim- tot .

sines todes wart och dv helle gewar;

wa- sin heilige sele fvir mit gewalt dar;

vn- lozte da alle die sine- wille- hatton getan;
wan die wolte er niht me in erbeite- lan;

des svi selbe gezvge ware-;

wan die e lange in d’ erde begrabe- ware-;

die erstvnden mit im an de- drite- tag;

vn- seiton vo- grosen klage

die si lange hatte- gehan;

vn- wie er zv in ze d’ helle kan;

do er an de- c\&lce erleit den tot;

vn- svi erlozte vo- all’ not .

sin vrstende ist ane alles logen;

wa- in sahen ma- vn- vrowen . mit ir ogen;
vierzich tage nach sin’ vrstende;

er bot in dar die sitvn; vn- sine hende

vn- liez svi sines todes zeiche- sehen;

dvi im an dem c\&lce ware- beshehe-;

wa- etlich wolte- sin vrstende niht geloben .

svi bervrtin de-ne sine wnda- . vn- sehin svi mit ir oge-
vn- do er nach sin’ vrstende vierzich tage vf ert’ch; wc
vn- bi sine- lieben ivngere- stvnt vn- saz;

er zeigete in vil menig gvot w'ch

an de- vierzegoste- tag fvrte er svi vf eine- berch .
vn- hies svi p'dion Cristengloben

offenlich vn- niht toge- .

er hies svi och in alle die welt loffen .

vn- die lvite in sine- nam- tofen .

wa- swie vil gvot’ w'ch tvnt die lvite

dvi helfent si ane de- tof ze nvte;

er gab inen sine- gewalt .

dc svi tetin zeiche- menigyvalt;

wa- swas vo- im vf ertrich zeiche- wart gesehen;
dvi sint och vo- den heilige- zwelfbotte- geshehen;
vn- swa man noch vindent ir genoes

die tvnt noch hvte zeiche- gros .

vn- do er vil mit inen geredde;

do seite er in dc er zit hette;

dc er zv sine- vat’ wolti varn;

die Cristenheit soltin si hie wol bewarn .

Do er dvi wort geret mit in

vor ir angesiht fvr er in de- himel hin

danna- kvmet er an de- ivngeste- tag

vn- het vf die vil grossen klage

die hie niht nach sine- willen wolten leben .

dv ewige helle wirt in ze teile gebe-

die er de- tyevel bereit hat;

vib’ svi hilfet fvrbas einhein gebet .

Die ab’ hie in sine- wille- sint;

zv den sp’chet er “kome-t zv mir minvi gesegnote- kint .

besizet mines vat’ rich .

vn- hant iem’ vroede mit mir ewiklich .”

dvi vroede wirt da also grosse

wa- sv w'de-t da gottes genoz;

dc nie m-sche geborn wart vf d’ erde;

d’ vo- d’ vroede gesage- kondi ze volle- w'de;
ane got alleine; vn- wa- er vins die vroede hat bereit;
mit sine- tode; vn- mit sin’ erbeit;

die er hie leit vf ert’ch;

da vo- lide- och wir so willeklich;

den tot; vn- swas vins arbeit mag an gan .

wa- er es ¢; dvr vns’n wille- het getan ”

vn- do Cecilia geredde dc

Tyburcius also s’e ershroke- wc;

dc im erzit'ote- elli sinvi lid’ .

fvir sine- brvod’ viel er nid’;

vf die erde; vn- gewan vil grose rviwe .

er sprach “brvod’ ich ermane- dich brvod’lich’ t'we;
dc dv mich fvirest zv vrbano de- gvote- ma-

d’ die lvite vo- ir svnden gereine- kan;

sit ich des bewiset bin

dc e nie kom- wc in mine- sin .

vo- de- lebenne dc nach dise- libe gat;

dc einweder ewige leit; alde ewig vroede hat .
vn- globe och dc sich’lich

dc Cecilia niht sie so kvnsterich

dc si dvi wort vo- ir h’zen erdenke- kvinne;

wa- dc si ein engel gesproche- het vz’ ir mv-de .
ich sage- iv och bede- dc

das min lip niem’ enphahet einhein mas;

e dc ich vor vrbano lige an d’ erde .

wa- ich fvirhte dc mir dvi stvnde ze kvrze w’de
vn- do Tyburcivs geredde also;

val’ianus vn- Cecilia ware- vo- h'zen; vro .
val’ianus nam Tyburcius an sine hant .

vn- fvrte in da er de- gvote- vrban\&2 vant

si wrden vo- im gvotlich enphange-

do seite im val’ianus wie es wc ergange- .
Tybvrcius viel fvir vrbanu- an die erde

vn- hat gar klagelich geb'de;

er bat im den heilige- tof gebe-;

vn- sprach er wolti g’'ne nahe Criste-globe- lebe- .
do d” gvot vrbanus erhorte dc

wie gar vol sine h'zerviwe wc;

er hvbe vf die hende vn- lobte got vo- himelrich;
dc val'ianus vn- Cecilia ware- so gnade- rich;

dc svi got so gvotlich hatte geret;

vn- Tyburcius wc vo- inen bekeret .

Dar nah sprach er im vor . Cristengloben

vn- tofte in do vor sines brvod” ogen

nah rehte d’ heilige- criste-heit;

vn- leite im do an ein wizes kleit .

dc man da heiset den west’hvt;

als man noch den kinden tvot .

vn- do er wart vo- sine- svnden reine;

do giench val’iancon wid” hein .

vn- seite mit worte- Cecilien dc

mit wie groser rviwe sin brvd’ getofet was
Tyb’cius bi vrbano bleit siben naht;

die v’treib er bi im mit gebette vn- mit andaht;
vn- do ein ende nam- die siben naht vn- d” ahtot tag wc kom-;
do wart im dc tofgewant abe genom-;

wart im ein and’ wizes gewa-t an geleit;

ze eine- zeiche- d’ nviwen cristenheit .

vo- vrbano den segen er enphie

wid” hein er zv sine- brvod’ gie .

vn- do er in dc hvs kam gegange-

do wart er vo- sant cecilien gar vrolich enphange-
vn- vo- sine- brvod’

sv bliben da bi einand’;

vn- wart alse vollekom- ir; drier leben .

dc sich die engel sv ze allen zite- liezen sehe- .
vn- swes ir h’ze vo- gote begert

des wrden svi vo- im gewert .

vil edelr megede wrde- vo- sant cecilien bekeret;
vn- do von Tyb’cio vn- val’iano vil edeler ivngelinge geleret;
dc sv criste-globen enphienge-

zv sant vrbano svi denne giengen .

d’ tet in cristengloben wol erkant

vn- tofte svi denne mit sin’ hant;

vn- swc arm- cristen’ lvite wc

den gaben svi heinlich gewant; vn- ir maz .

wan dvi cristenheit hatte vil grose not .

dc man ze rome v’b’al gebot .

swa man decheine- cristenm-shen fvndi;

dc man im des lebennes nvime gondi;

vn- swenne dencheine vimbe cristengloben wrde erslage-
dc in denne nieman solti begraben .

vn- do dc gebot ze rome beshach .

vil menige- mart’er man da vnbegraben ligen sah .
wan dc val’ianus vn- Tyb'cius

sv trvge- nahtes in ir hvz;

vn- begrvbe- si vil heinlich;

die selan bevalen svi gote vo- himelrich .

0,760
0,761
0,762
0,763
0,764
0,765
0,766
0,767
0,768
0,769
0,770
0,771
0,772
0,773
0,774
0,775
0,776
0,777
0,778
0,779
0,780
0,781
0,782
0,783
0,784

0,791
0,792
0,793
0,794
0,795
0,796
0,797
0,798
0,799
0,300
0,301
0,302
0,803
0,804
0,305

gar vlizeklich taten svi bede dc

ir hvs niht and’s; wa- als ein kilkof was .
nv wil ich d’ rede ein ende geben .

vo- ir menigvaltige- gvte- leben .

vn- wie menich zeichen got dvr ir willen tet .
vmbe ir almvsen; vn- vmbe ir gebet;

dc wrde ze sagenne gar ze vil;

wa- ich iv hie nahe kvnden wil;

wie sv zv d’ mart’ kam- vrolich;

vn- enphienge- vo- got vo- himelrich .
den lon d’ in vo- im bereitet was .

nv horent wie sich fvgete dc

Es wc do bi d” selben zit;

alse vins dv shrif vrkvnde git;

ze rome gesezzet ein riht’

vo- Dyocletiano de- keiser

almachius was er gena-t;

swa er deheine- criste-m-shen vant;

d’ mvze die mart’ vn- den tot liden;

vn- dar nah vnbegrabe- blibe- .

nv fvgete es sich do als noch dike beshihet
swa ma- gvte lvite sihet

dc die; die bosen hazent sere

vn- v'smahent och ir lere .

alsvs beschach och in d’ selben zit;

es gienge- lvite dvr ir bosen nit .

zv de- riht’ almachio;

vn- seiton im dc val’iano

vn- sin brvd” Tyb’cio

nahtes die mart’en hein trvigin .

vn- sv mit era- begrvbin

im wart och fvrbas me geseit;

dc sv arm- cristen gebin spise vn- kleit .
vn- ir phelegin alse ir selbes lip;

es we man alde wip .

Do im dc alles wart kvnt getan;

vil balde hiez er nach inen gan;

dc svi soltin zv im kom-;

vmbe dv m’e dv er vo- in hatte v’nom- .
vn- do svi die botshaft vo- dem riht’ enphiege-;
gar vrolich svi do zv im gienge- .

rehte als da ein keiser eine- vromede- gast .
geladot vf sine- palast .

vn- do d’ riht’ svi ersach

alsvs er zv in beden sprach .

“Ir W’ren ich han vich dar vmbe zv mir besant;
mir ist ein dinch vo- iv worden erkant .

dc ivw’n adel vn- ivw’ ere

0,807
0,308
0,809
0,810
0,811

0,812
0,813
0,814
0,815

0,816
0,817
0,318
0,819
0,820
0,821
0,822
0,823
0,824
0,825
0,826
0,827
0,828
0,829
0,830
0,831
0,832
0,833
0,834
0,835
0,836
0,837
0,838
0,839
0,840
0,841
0,842
0,843
0,844
0,845
0,846
0,847
0,348
0,849
0,850
0,851

0,852
0,853

v’swechet harte sere;

wan alle rom’ hant wol v’'nom-

dc ir vo- hoh’ gebvrt vnz I’ sint kom-;

nv seit man dc ir heinlich sigent den cristene- lvite-
die wir vmbe ir vngloben gar v’nvite-;

wa- svi in alle- romeshe- rich . v’botte- sint .
vn- sint och worden alle vngemi-t .

swa man deheine- vinden kan

d’ mvz sterben es si wib alde man .

mir ist och vo- iv geseit

ir gebent in spise vn- kleit;

wan seit och vo- iv eine grose vnmaze;

ir gangent nahtes vs an die straze;

vn- die wir ertotet haben vmbe ir vngloben
die svche-t ir nahtes vil togen;

vn- w'den gar erb’lich vo- iv begraben;
swie offenlich wir es v’boten haben;

ist dc war dc ist ein wnd” groz .

vn- ist dem glich; dc ir sigent ir genoz .
Des antwirte Tyb'cius;

dem riht’ vn- sprach alsvs;

“vo- den dv seist dc wir sien ir genoz;

dc dvnhte vins vo- got ein gnade groz .

dc wir mehtin gespreche- mit rehte

dc wir kondin gesin iro knehte;

sv sint hie gar ivw’ spot

dc svi den tot lident dvr got

vn- vf ert’ch hant v’smehtes leben .

dar vmbe in got ze lone wil geben .

so er sich an iv wil rechen .

dc sv vrteilde vib’ iv svn spreche-;

vn- lip vn- sele vdampnon in den tot;

da niemer ende genimet ivw’ not .”

Des antwirte d’ riht’ almachius

Tyb’cio vn- sprch alsvs;

“Ich han vo- dine- worte- enheine- zorn
wan mich dvnket dv habest dine- sin v’lorn;
vn- swa disvi rede wrde vo- dir geseit .

wa- spreche dv retist es vo- einer topheit .”
Des antwirte Tyb'cius ab’ do;

dem riht’ vn- sprach also .

“Ich han vil rehte sinne;

disvi wort lerent mich des ewige- gotes minne
den ich in mine- h'zen trage;

dv wort din h’ze niht gem’ken kan;

wan dv bist ein vihelich’ man ”

Do Tyb’cius dc gesprach

0,855
0,856
0,857
0,858
0,859
0,860
0,361
0,862
0,863
0,864
0,865
0,866
0,867
0,868
0,869
0,870
0,871
0,872
0,873
0,874
0,875
0,876
0,877
0,878
0,879
0,880
0,881
0,882
0,883
0,884
0,885
0,886
0,887
0,388
0,889

0,891
0,892
0,893
0,894
0,895
0,896
0,897
0,898
0,899
0,900
0,901

d’ riht’ i- gar spotlich an sach .

vor den lviten er sin spoten began;

vn- hiez in danna- fviren alse eine- toben man;
fvir in wart gefvret sin brvod’ val’ianus
zvo dem sprach d’ riht’ alsvs;

“Din brvod’ ist worden ein tvmb’ man .
sin rede ich niht gem’ken kan .

mich dvnket er habe sine sinne v’lorn;
nv wil ich es lazen ane zorn .

dc dv mir sagest die warheit

ob es war si dc mir vo- dir ist geseit .”
Des antwirte im val’ianus

vn- sprach

“min brvod’ het vil rehte sinne;

wan sin h’ze ist vol gotes minne .

dv bist ein sinneloser man .

wan din h’ze niht gem’ke- kan;

dvi wort dv dir ze nvzze- mehtin kom-
da vo- ist dir din reht’ sin benom- .
D’ riht’ ab’ sprach

“so tobe lvite ich nie gesahe .

als iv cristenlvite;

die weltlich’ ere ahtont ze nvite .

vn- fvir vrode minnont trvrekeit;

vn- fvr edel gewant swachv kleit .

swc dem libe ze vroeden kom- sol;

da mit ist iv bi nvite wol;

ir hant vib’ iv selbe enheine- rvch .

iv ist ein lop alse ein flvch .

mit trvrekeit v’tribent ir ivw’ leben .
vn- swc dem libe vf ertrich ze vrode ist geben .
des ahtont ir ze nvite;

da von het man iv fvr tobe lvite ”

Des antwirte val’ianus ab’ do;

dem riht’ vn- sprach also;

Riht’ ich wil dir sagen ein m’e;

des bishaft ist vil gew’e .

Ich giench in eines wint’s zit .

vib’ ein velt dc wc vil wit .

da sach ich menige- arm- man;

de bvton ak’ vn- wisan;

in die wingarte- svi mist trvge-;

dc ert’ch si vmbe grvben;

die reban sv vf bvnden;

vn- swc svi vnkrvtes fvnden;

dc rvton si vz vil eben;

si ahtoton niht wed” vf wi-t noch vf regen;
ir erbeit wagen svi gar geringe

0,909
0,910
0,911
0,912
0,913
0,914
0,915
0,916
0,917
0,918
0,919
0,920
0,921
0,922
0,923
0,924
0,925
0,926
0,927
0,928
0,929
0,930
0,931
0,932
0,933
0,934
0,935
0,936
0,937

0,939
0,940

0,942

0,944
0,945
0,946
0,947
0,948
0,949

wan svi haton gvt gedinge;

swenne inen keme dc nvwe;

dc svi ir erbeit niht gervwe;

so svi dc korn; vn- den win;

ze hvse mit vroeden brehtin in .

Do kam- gegange- dert h’;

lvite die hiezen mvizeg’;

wan sv erbeit wolton han bi nvite;
die spototon d’ arm- lvite .

do svi an de- kalte- wet’ stvnden;

svi sprachen “wes stant ir arm- toren hie;
ivw’s libes mahtont ir vich gevrowen nie;
dc ir an disen kalte- wet’ stant;

vn- niht mit vins mvizich gan .

wie v'tribe-t ir ivw’ zit so iem’lich;

ir soltent de- libe leben vroelich;

die wil ir mehtint han das leben .

dc iv an dirre welte ist geben .

also spotote- svi d” arm-

vn- wolte- sich niht vib’ svi erbarm-;
ir erbeit svi nieman geniezen lie .

nv m’ke wie es dar nach ergie;

do dvi svm’zit kam;

dvi frviht vf de- velde ziten began .
die bome wvhsen obses vol;

vn- die reban stvnden mit trvban vol;
dc korn begonde rifen

wa- begonde es in den eh’n grifen;
die wisan wrden abe gemet

vn- die die akor haton geset .

an de- regen vn- an de- winde;

die gienge- vz mit ir gesinde .

vn- shniton ir korn abe; vn- ir win;
vn- fvrton es mit vroeden; in;

ir obs vn- swc sv haton gesat .

vn- gewnne- do vil gvote- rat .

svi gienge- heim vnd’ ir tach;

vn- haton da vil gvot gemach .

Do dc die mvezeg’ sahen;

die in e; da tore- iahen .

dc svi rich ware- in de- nviwen;

svi begonde ir mvizekeit vil sere rvwen .
dc svi tag vn- naht wolten mvzich gan;
vn- enheine erbeit wolten han .

svi begondon sich selb’” klagon do;
vn- sprachen zv einand’en also;

“owe dis sint die arm-;

0,954
0,955

0,957
0,958
0,959
0,960
0,961
0,962
0,963
0,964
0,965
0,966
0,967
0,968
0,969
0,970
0,971
0,972
0,973
0,974
0,975
0,976
0,977
0,978
0,979
0,980
0,981
0,982
0,983
0,984
0,985
0,986
0,987
0,988
0,989
0,990
0,991
0,992
0,993
0,994
0,995
0,996
0,997

vib’ die wir vins niht wolton erbarm-;

do wir svi vaste erbeite- sahen .

vn- wir in do tore- iahen .

nv ist in nv ze nvizze kom- ir erbeit;

so mvzen wir han iam’ vn- leit;

dc wir do niht wolten vmbe gvot w’ben;
da vo- mvzen wir v’d’ben;

wir wolten svi v’smahen;

vn- swa wir ir deheine- sahen;

SO spototen wir ir armvot;

swas si tate- daz dvnhte vins ze nvite gvot .
nv sint svi vins worden vngelich .

wir sin arme so sint si rich .

nv sehen wir wol mit den ogen;

dc svi die wisen ware-; vn- wir die toben;
wan svi niht mvozich sint gegange-;

da vo- hant svi grosen lon enphangen”
D’ riht’ sprach “wc gat mich des an ”
des ich vrage- dich began;

des hest v einheine antwirte mir geben;
wie sich habe gefviget ivw’ tobes lebe-
val'ianus sprach dc m’e han ich dir geseit;
vn- allen den die da spotent . d’ cristenheit .
Des m’es betvitvnge sagen ich dir

die arm- lvite dc sien wir;

alle die da cristen globe- tragent

vn- an gote niht v’zagent;

die sint hie gar ivw’ spot .

dc sv ir gvot gebent willeklich . dvr got .
vn- swaches gewant; fvr gvtes tragent;
vn- die mart’er begrabent

dc svi trvrekeit fvir vroede minnot;

vn- niem’ gvote zit gewinnet .

da vo- hant si vo- iv vil grozen nyt .

so wizen svi wol dc es nv ist dvi zit;

die wile d’ mensche mach dc leben han;
dc er niem’ sol mvzich gan .

wan so dem m-shen entwichet dvi zit .
nieman im si dar nach wid’ git;

wan swc d” m-she mit trvrekeit vn- mit jam’ seiget;
mit vroden er dc shnidet vn- meit
swenne de- libe wirt ein ende geben .

so enphahet dvi sele ein ewich leben;

vn- so ir mvzeg’ dc denne sehent .

zv ein and’en ir denne spreche-t;

“owe dis sint arme cristen lvite

d’ wir ahtoton ze nvite

do svi arbeit haton .

0,1021
0,1022

0,1041
0,1042
0,1043
0,1044
0,1045

vn- v’'smaheton svi vn- spototon

ir armvt so wir mvzich gienge-;

gar vaw’tlich wir svi enphienge-;

nv hant sv die ewigvn vroede besezen;
so ist vaser ze allem gvot v'gezen .
wir mvozen iem’ han trvrekeit;

so gesehent ir ogen niem’ leit .”

Des antwirte d’ riht’ ab’ do;

val'iano vn- sprach also;

“ir cristen kvnnet rede vil;

din’ tegdinge ich nvime horen wil;
wan tv nach mine- gebot;

vn- oph’ Jovis dem hohen got
val'ianus sprach “des beshihet niht .
Jovis din got wc ein boese wiht;

er wc vor alle- m-shen vnreine;

vo- morde vn- vo- meine

vo- liegen vn- vo- triegen;

dc wil ich mit ivw’en bvochen bew’en;”
do val’ianus geredde dc

d’ riht’ gar sere erzvrnet wc

dc er sine- got hatte besholte-;

er sprach “dc mvos dir w’den v’golten .”
sinen knehte- er gebot;

dc man in slvige vnz vf den tot .

grose steken wrden dar getrage-;

vn- wart vnz vf den tot geslage-;

dc im dc vleische vo- dem gebeine brach
in sine- erbeite- er also sprach;

“Th-c lieb’ h’re min

ich loben den name- din;

dc dv mich min’ begirde hest gew’t;
des ich dike vo- dir han begert;

dc ich d’ din willen lide erbeit vn- not;
vn- darzv den bit’n tot

vn- do d’ riht’ dc erhorte;

wie lvizel er die slege vorhte

vn- wie er got lobte in sin’ not;

sine- knehten er gebot;

dc svi in vn- sine- brvd’ nemin;

vn- svi in ein kerker slvizin;

vinz dc ein rat wrde geben;

mit wel’ mart’ er in beneme dc leben .
vn- do d’ riht’ gebot dc

ein boeser ratgebe nach bi im saz;
geheize- we er Trangillinus;

d’ stvnt vf vn- sprach alsvs;

“h’re riht’ es ist niht wol getan;

0,1090

dc ir si deheine vrist lant han .

wan swie ir deheine vrist gebent;

alles ir gvot svi denne neme-t

vn- gebent es d’ cristenheit;

dc ist ir gewonbheit;

vn- so ir es nach ir tode went; vinden;

so ist es worden arm- lviten; vn- ir kinden
Do d’ rat wc geben;

der riht’ sprach “dc sol beshehen;”

ein vrteile gab er vn- alsvs .

“wa- sol svi fvre- zv de- abgot hvos

vn- wen si im niht bringe- dc oph’

so sol man svi enthobte- mit einand’;”

vn- dvi d’ riht’ geredde dc

sin gesinde vil shiere bereitet wc

svi fvrton svi hin nach sine- gebote .

gegen dem te-pel zv de- abgot .

vn- do man svi fvirte vo- de- rihthvs;

do rvfte d’ riht’ eine- d’ hiez Maximus;

er hiez in gan mit inne- dar;

dc er selbe neme war

ob sv dem gote woltin oph’on;

so solti er gewalt han;

dc er svi ledig lieze;

vn- in alles ir gvt wid’ geben hiez .

woltin svi ab’ niht oph’on dem got

so solti man svi enthobte- nach sine- gebot .
Maximus des do niht en liez;

er tet dc in d’ riht’ hiez .

er begonde sere dinge-

dc er sv vo- ir globen mehte bringe-

vn- do Maximus mit in gie;

alsvs er redon an vie;

“Owe winneklichv edelvi ivgent;

dvi noch menich iar mehte leben mit gvt’ mvgende;
w’ hat iv dise- bosen rat geben;

dc ir dvr ivw’en mvt willen went v’lieren ivw’ leben;
sohent an ivw’en ivgen lip;

an ivw’ frvnde vn- an ivw’ gvot;

vn- kerent wid’ ivw’en mvt

wie sint ir worden so torhaft;

dc ir gant zv dem tode alse ze ein’” wirtshaft;
mit vroeden vn- mit lachende- mvnde

so ir hie sehent weinon alle ivw’ kvnde;
warvmbe ist iv lip vn- gvot geben .

wan dc ir soltint vroelich vnz an ivw’ ende leben;”
Des antwirte Tyb'cius

maximo; vn- sprach alsvs;

“O maxime ich wil dir sagen;

es w’e billich dc man vns’ libe solti klagen;
w’in wir des niht gewiz .

dc wir ein bez’ leben fvndin denne dis;
wan swenne d’ totslag an vins wirt begange-
so wden wir in ein ewich leben enphange-;
dc disem lebenne ist vnglich;

dc d’ m-she hie hat vf ert’ch”

Maximus do ab’ sprach

“so tobe lvite ich nie gesach .

dc ir wenent dc ir w'dent wid’ lebende .
vn- iv selb” den trost gebent;

ich sol noch den ersten sehent;

d’ vo- warheit mehte ichen .

dc er wid’ lebende w’e worden;

d’ hie wc erstorben .

val’ianus antwirte fvr bas;

er sprach “Maxime dv solt wizen dc

als dc gewant bekleidet den lip;

es si man alde wip;

also sol och dir sin erkant;

dc d’ lip ist d’ sele gewant;

vn- alse d’ lip nakent blibent .

swenne man im dc gewant ab gezvhet

ze glich’ wis d” sele beshihet;

swenne man den lip toten sihet;

doch wisist dc dv sele niem’ erstirbet
wan swie d’ lip hie vf ert’ch wirbet;

hat er gvtvi w’ch begange-;

so wirt dv sele in dc himelrich;

da lebet si iem’ ewiklich;

wan es wart nie m-she so kvinsterich;

dc mit h’zen alde mit mvnde .

vo- den vroden volleklich gesagen kondj;
vn- swie ab’ d” m-she hie also wirbet;

dc er ane gvotvi w’ch erstirbet;

so enphahet dv sele eine- flvch;

dc got vb’ in mein- gewinnet einheine rvch;
vn- zv d” ewigvn helle sendent

da ir arbeit niem’ volendot”

Maximus da vo- vil sere ershrach .

“owe ich gelebti g’'ne den tag;

dc ich mehte dis kvrze leben;

vmbe die ewigvn vrode geben .

w’ dc ich mehte sich’ sin;

dc war w’e dvi rede din

val’ianus ab’ zv im sprach;

do er sin genegetes h’ze sach .

“ich wil dir geben eine gvote sich’heit;
dc ich dir han geseit die warheit .

dv solt des bi nvite lan;

dv svilist selbe ze gegeni stan .

so dvi mart’ sol an vins beshehen .

so lat dich got mit dine- ogen sehen;

dc vnser selan vrrolich

die engel fvirent in dc himelrich .

doch mvst dv got e von h’zen meine-;
vn- dich lazen vo- dine- svinden reine-;”
Maximus sprach “w’ mag dc sin

d’ mich reine vo- den svinde- min;

dc ich ivw’ selan mvge gesehe-”
val’ianus begonde ab’ zvo im spreche-
“ich han erdaht eine- list;

da gewinne vins disen tag eine vrist

wir wen darvmbe d’ mart’ entrinne-;

so wil ich die lvite zv dir bringe-;

die dich vo- dine- svinde- kvinne- gereine-;
wilt v got vo- h’zen meine-;”

ein vrist gewan in do Maximus

vn- fvrte svi bede in sin hvz;

Maximus zv inen saz;

vn- alles dc in sine- hvse wc;

svi horte- dc gotes wort; vo- in;

vn- gab in got so gvte- sin;

dc Maximus mit sine- hvs gesinde wart bekeret .
vn- Cristenglobe volleklich geleret;

vn- do d’ tag ein ende nam;

sant Cecilia des nahtes gegange- kam;
si brahte mit ir priest’ dar;

do wrden svi getofet gar;

maximus vn- alles sin gesinde

mit wibe vn- mit kinde .

die naht svi da bi einand’ bliben;

mit gotlich’ rede si wart v’triben .

vo- dem abende vnz an des tages zil;
wart da niht geslafen vil .

vn- do frv d’ morge-rot vf brach .

Sant Cecilia stvnt fvir si bede vn- sprach .
“Eya gotes rit’ vo- himelrich;

stande vf in gottes name- . vroelich;
w’fent vo- iv dvi w’ch d’ vinstrvn naht
vn- wefennet vich mit ganz’ maht;

mit des ewigen liehtes kleit;

vn- enphahent die krone die iv ist bereit;
ir hant ervohten d” welte strik

d’ vige-t vad’ ivw’en fvezen lit .

v'giezent ivw’ reines blvot;

vroelich vmbe dc ewig gvot;

dc da niemer zergat;

vliehent d” welte trvrekeit;

an die stat da ir niem’ sehent einhein leit >
vn- do sant Cecilia geredde also .

svi shieden vo- einand’ do;

sant Cecilia gienk wid’ danna- si we kom-
val’ianus vn- Tyburcius wrden bede genom-;
wan fvrte svi hein zv dem abgote hvs .

mit in gienk och maximus

vn- do svi in dc tempel gienge-;

des abgotes ewarten svi enphienge-;

do svi gehorten war vmbe svi dar ware- kom- .
svi wolten dc si wiroch vn- oph’ hetin genom- .
vn- den abgoeten hetin braht .

do in dc erst wart zv gedaht;

do sprach val’ianus vn- Tyburcivs;

wir wen vins dem ze oph’ geben .

vo- dem wir vf ert’ch gehebt haben . vnser leben
d’ sich selbe fvir vins ze oph’ bot .

do er dvr vins leit den tot .

wir kvnne- im bezers niht geben;

denne vins’n lip . vn- vnser leben .

dc wellen wir im ze oph’ bringe-;

wan wir wellen des wol gedinge-

dc es im vo- vins si wet

wa- er och des todes dvr vins hatte begert .
vn- do val’ianus geredde alsvs .

vn- sin brvd’ Tyburcius;

do wc d’ weibel balde bereit;

vn- zoh in beden ab ir klet

vn- enthobtet die lieben gebrvd’

bede mit einand’ .

vn- do d’ totslag da beshach .

do shrei maximus vn- sprach;

“Owe dc ich ie geborn wart

dc ich so lange han gespart .

dc ich cristen geloben niht enphie;

vn- so lange in d’ tvmpheit gie;

wa- dc ich wolte globen nie;

des bin ich bewiset hie .

dc dvi sele habe nach des libes tot . habe
ewige vroede alde ewig not .

ich wil einhein zwivel han

wir svilin mit libe; vn- mit sele erstan .

Do maximus geredde dc

die lvite vrageton in fvr bas;

wa vo- er dvi wort heti geiehen .

alde wc er da heti gesehen .

Do v’iahe er den lvite- offenlich

vn- sprach “ich sach die engel vo- himelrich;
die ware- shon’ denne dvi svnne .

vn- me denne iema- gesage- kvnne;

dc gewant dc ich svi sach an trage-

vo- de- kan ich ze volle- w’de niht gesage-;
svi kam- an d’ stvnde;

do ir selan shieden vo- ir mvnde .

vn- enphienge- die selen . die ware- so klar;
dc ich dc wol mach spreche- fvir war .

alse reinvi Ivtervi ivngyvi kint;

dc wol gezierte megede sint

sv enphienge- svi in ir hende bloz .

vn- wc ir vroede mit in so groz .

dc ich es volleklich niht kan gesage-;”

dis seite er mit menige- herze- trehen;

Do maximus geredde dc

vil heiden da zegegeni was .

die enphienge- alle cristenglobe-

do er seite wc er sah mit sine- ogen;

vn- dar nach do dis ergie;

vn- dvi himelshe vroede die selan enphie;
sant Cecilia gegange- kan;

dis nahtes; vn- brahte mit ir priest’; vn- gvote man;
svi name- die heilige- mart’er

val’ianv- vn- sine- brvod’;

vn- begrvben si mit vroeliche- mvote

vf sant Cecilien eigen .

vn- biegienge- da ir mart’ alle die naht;

mit gebete vn- mit andaht .

Nv fvgte sich in den selben tage-;

dc Almachius der riht’ horte sagen .

wie maximus offenlich hette v’iehen

dc er ir selan hatte gesehen .

mit sine- lipliche- ogen;

vn- dc er och enphange- hette Criste-globen .
sine boten sante er dar;

das sv d’ warheit nemin war;

die boten tate- balde das .

tv fvnden in getofet vn- sw’ in sine- hvze was;
vn- do svi dem riht’ des v’iahen;

vil balde hies er in vahen;

maximu- den get'wen man;

vn- hies in slahen mit bligine- geselan;
dc vleische wart im vo- dem libe gezart;
biz dc dvi sele gote bevoln wart .

Dar nahe in d’ nehstvn naht;

Sant Cecilia hatte vil gvot aht;

wa d’ heilige marter lag .

do ein ende nam d’ tag .

vn- dvi naht hatte gevangen;

do kam sant Cecilia gegange-

do ir niema- ahtote ze nvite .

vn- braht mit ir gvite lvite .

svi nam- den heiligen mart’er

vn- begrvben in bi val’ianus vn- bi sine- brvod’;
sant cecilia des do niht enliez .

eine- sarch si im bereite- hies .

vn- erdahte do eine- list .

ein vogel ein fenix geheizen ist .

des bilde hiez si an dem sarch wirken;
zvo eine- zeiche-

wan d’ vogel het die natvre .

dc er sich selbvn v’brennet in eine- fvire .
vn- kvmet denne vo- sine- bvlver wid’;
dc er gewinnet gevid’; vn- sinvi lid’;

vn- vo- den selben sache-;

hiez in sant Cecilia an den sarch machon
wan maximus des niht globen wolte .

dc er vo- dem tode erstan solte

e; dc er die selan sach .

vn- do d’ gewerv- vrstende v’iach .

Nv w’e noch hie ze sagenne gvot;

wc got dvr ir willen zeichen tvot;

die alle rom’ wol wizen; vn- dc lant;

wan svi sint in dike worden erkant;

vo- richen vn- vo- arm-;

vib’ die svi sich wol kondon erbarme-;
swer ir helfe da begert;

d’” wirt ir vo- got shiere gewert .

Nv wil ich iv fvir baz tvon erkant

vo- d’ megede dvi dise mart’er ze himel hat gesant .
vn- got och menige sele gewan .

Nv hoerent wel heilich ende si nam .

Do almachius d’ velsche riht’

er toedet hatte die heiligen mart’er;

er wolte ir bed” gvot besezen han .

swc val’ianus vn- Tyburcius hatton v’lan .
sine ratgeben zvo im sprachen

dc er sant Cecilien hieze vahen .

si w'e val’ianus vrowe gewesen .

vn- dc er si och bi nvite lieze genesen .

vn- dc er an si hette ze worte cristengloben .

wan dc w’e an alles logen .

si hette si bede bekeret;

vn- cristengloben geleret .

Des rates wc d’ riht’ vro .

sine knehte hiez er balde do;

dc man si vienge; vn- si fvorti fvir de- abgot .

ob si wolti behalten sin gebot .

vn- ob si des niht tvon wolti .

dc man si denne ze gerihte fviren solti;

vn- do man in d’ stat erhorte dc;

wie sant cecilia vimbe cristengloben gevange- was .
svi kame- gelofen arme vn- rich .

vn- sprachen zvo ir gemeinlich;

“o cecilia edels wib

warvmbe wilt vi v’lieren dine- ivngen lip;

sih an dine frvinde vn- an din ere;

vn- kere dich vo- dirre toben lere

es tvt dir einhein not;

dc dv willeklich wilt liden den tot;

des sich alle dine frvinde mvozen sham-;

dc dv dich last toeten vmbe Cristenname-;

die goete die alle din frvinde vnz her hant gehebt;
vn- in ir willen sint gelebt .

war vmbe v’smahes tv d’ gebot;

vn- kerest dich an ein and’en got .

Edelvi vrowe kere wid’ dine- mvort;

vn- lebe wol vn- habe ere vn- gvot

Nv maht v dc wol selbe sehen

das wir lazen dvr dine- willen menigen trehen;
vn- groz’ erb’'mede die wir vib’ dich haben;

bedvi vrowan vn- man”

do sant Cecilia erhorte dc

wie groz’ jam’ vo- den lviten vib’ si was .

si stvnt enbor vf eine- grozen stein

vn- spch zv den lviten allen gemein .

“Ir lieben rom’ bedvi vrowen vn- man;

ir svnt vib’ mich enheine klage han .

ich en wil niht v’lieren min ivnges leben .

wan dc ich es wil vmbe ein besers geben

ich wil ein ewich leben kofen;

mit disem dc doch mvos zerlofen;

ich wil ein hvs geben dc ist gemachot mit horwe .
vmbe eines dc ist gemachot mit silb’ vn- mit golde;
ich wil eine- dvrre- aker geben vn- eine- boesen
vmbe eine- d’ ist gezieret mit lylien vn- mit rosen .
ich wil eine- swachen stein; den man hie z’tritet;

geben vmbe eine- den vo- edeli niema- kan v’gelten .
mit alle- dem gvot dc vf ertrich ist;

ich meine mine- h’ren ih-v crist

Nv merkent fvir bas lieben lvite;

ob ein rich kofman keme gegange- hvite
vn- d’ in dirre stat hieze shrien .

sw’ im brehte pheninge kvph’ in alde bligin;
dc er die g’'ne vo- im wolti neme-;

vn- im alse manige- gvldin wid’ wolti geben .
d” wehsel geviele iv allen wol;

wan das bez’ niema- v’sprechen sol .

alsvs ist mir och ze mvote;

ich wil dc boese geben vmbe dc gvot;

ich wil eine- kof mit dise- libe beheften;
den elli disvi welt mit ir gvot vn- mit ir kreften;
niem’ v’gelten kan .

da han ich enheinen zwivel an .

da vo- erbarme-t vch vib’ iv selb’ vn- vib’ ivw’ kint;
wan ir des ewigen todes eigen sint;

iv ist offen d” helle grvnt;

vn- alse ein starche wint an eine- bon kvnt;
d’ vol zitiges obses stat;

vn- da vf niht bliben lat .

also tvot och iv d’ tot

er sendent iv zvo d’ ewigen not .

ivw’ vord’en nement ivw’ alle tag war .
wenne ir koment zvo in dar .

da vo- rate ich iv

an gvot’ trviwe;

wan ir so lange iviw’ sheph’ hant vib’sehen
vn- so boser lvite ze goeten hant v’iehen;
die vf ert’ch lebton so boslich;

dc do an bosheit niema- wc ir glich .

swie wol ir bilde nach in gezieret sint;

so sint svi doch des ewigen todes kint

vn- alle die svi ze goete hant erkorn .

die sint ewiklich mit in v’lorn;

wie ist ein m-she so berlich ertoret .

d’ vo- ir bosen leben sagen hoeret;

nach den man disvi bilde geshniten sihet .
dc er ir iem’ ze goete- v'gihet;”

vn- do sant Cecilia dvi wort hatte fvir geleit;
vn- me denne ich hie habe geseit;

Do shrei dc volk gemeinlich

“wir globen an got vo- himelriche

vo- dem dv vins hie hast geseit .

vn- d’ sine grozen wisheit;

so volleklich . an dich het geleit;”

vn- do sant Cecilia dc v’nam

dc got da lobton vrowan vn- man;

vn- sines nam- v’iahen; so offenlich

si sprach zv in allen gemeinlich;

“went ir d’ ewigen vrode begern .

so bittent den ein’ bete mich gew’n

dc er min’ mart’ gebe eine vrist .

vn- wil dc tvon vmbe eine- list;

dc ir in min hvs koment elli noch hvite
da wil ich zvo iv fvren gvote lvite;

die iv vo- allen svinden reine- .

we-t ir got vo- h’zen meine-;”

die lvite taten g'ne das

si gienge- da d’ riht’ was;

sv baten d’ megede ein vrist geben

dc er si lang’ lieze leben .

D’ riht’ was d’ bet vro;

er gab ir eine vrist do;

wa- er begonde gedenken

dc si an cristemgloben wolti wenken;

vn- do sant Cecilia erhorte das;

dc ir ein vrist gewnne- was .

in ir hvs si wid’ kam .

vn- besant heinlich vrbanu- den gvoten man;
vn- alle die d’ abgote wolton v’logen .
den p'diot er cristengloben;

vil selan er da gote gewan .

er tofte me denne vier hvnd’t vrowan vn- man .
vn- in d’ selben heiligen schar .

kam och ein hoh’ man zv dem tofe dar;
Gordianus wc er genant

ein bvrg’ vo- Rome wol erkant .

do d’ enphie den heilige- tof .

do leit er an ein hei-liche- kofe;

mit sant Cecilien vn- mit vrbano

vn- sprach zvo in beiden also;

“ich wil sprechen ich habe dis hvs kofet .
wan so menich m-she hie inne ist getofet
vn- wil dc tvon vmbe eine- list;

wan och d’ heilige tof hie inne gesegnot ist .
dc es d’ riht’ in sine gewalt iht zihe;

vn- es bosen lviten lihe;

vo- den boesi dinch hie inne mehtin geschehen .
da vo- wil ich es offenlich sprechen;”

D’ rat geviel sant Cecilien wol; vn- de- heilige- vrbano .

vn- allen den die da ware- .
vn- do Gordianus den kof getet offenbar .

do giench alle naht sant vrbano; dar .

vn- alle die cristengloben haton enphange-;

die kam- och in das hvs . gegange-

da tet er in cristengloben wol erkant .

vn- gab in den heiligen vronlichame- mit sin’ hant .
vn- swenne frv d’ tag vf brach;

so giench iegelich m-sche wid’ hein an sin gemach .
Nv wart sin lere also breit;

da gar sere sich begonde meron die cristenheit;
wan die vnglobigen heiden;

begonde- sich ze gote vo- sin’ lere neigen .

vn- sich vnd’ Cristengloben binden .

svi toften sich mit wibe vn- mit kinden .
kristenlvite giengin da vs vn- in .

alse ie ein kilche da w’e gesin .

d’ tof da alle tage wc bereit;

vn- swer wolte kom- zv d’ cristenheit;

d’” wart gar vroelich enphange-

VO- Vrowen vn- manne- .

Nv fvgete es sich in den selben tage- .

das almachius d’ riht’ horte sagen;

wie es in dem hvse wc gevarn .

dc man vn- vrowen rich vn- arme .

in dc hvs hetin ein lof;

vn- w’e da inne gesegnot ein tof;

nach cristene- rehte;

vn- tofte man da die lvite alle nehte .

es w’e och vil vo- d’ heidenshaft ze gote gegange-
VO- VrOWa- vn- VO- manne-;

vn- hetin enphange- . cristen l'e;

er wart da vo- erzvirnet gar sere;

wan er wande si heti dar vmbe ein vrist genom- .
dc si wid’ zv d’ heidenshafte wolti kom- .

er besamenot alle- sine- rat .

was er solti tvon vib’ die selben getat .

Do riet im alle sin rat gemeinlich .

dc er besanti sant Cecilien fvir sich .

vn- si vragen wel” hande globen si hette;

vn- swie si denne vo- Cristene-globen reddj;

so solti er si vmbe cristengloben ansprechen .
so getoersti si einheine ir frvint gerechen .

wa- si we so wol erborn .

dc er mvoze fvirhte- ir frvinde . zorn .

Do si dem riht’ geriete-

dc er hies ir mornv-t frv ze gerihte gebiete-;
wan d’ rat geviel im vil wol;

dc rihtehvs wart do lvte vol;

sant Cecilia wart vil balde besant .

0,1526  do segnot si sich mit ir heilige- hant

0,1527  si beval sich in gotes gewalt

0,1528  alsvs wart si fvir gerihte gestalt .

0,1529 vn- do si d’ riht’ ansahe

0,1530  gar gvotlich er zvo ir sprach .

0,1531  “Cecilia ich han dich dar vmbe besant;

0,1532  dc dv tvgest mir erkant;

0,1533  wie dv vnz her siest kom- .

0,1534  dc hette ich g’'ne vo- dir v'nomen .

0,1535 Des antwirte sant Cecilia do

0,1536  dem riht’ vn- sprach also .

0,1537  “Ich bin vnz h’ vri vn- edel gesin .

0,1538  dc erzvge ich mit den frvinden min .

0,1539 D’ riht’ sprach “ich habe dich niht besant vimbe din edelkeit . besant;
0,1540 wan dc ist mir selbe wol erkant;

0,1541  ich vragen dich welen got dv vnz h’ habest gehebt .
0,1542  vn- wie dv in ir willen sigest gelebt .”

0,1543  sant Cecilia sprach “din vrage het ein boesen anvank
0,1544  dc es ie kam in din gedank .

0,1545  dc iht me w’e denne ein got

0,1546  dem sol man och alleine behalten sin gebot;”

0,1547  d’ riht’ sprach “welen hes tv dir denne vzerkorn .
0,1548 dc es die and’n lant ane zorn .

0,1549 ist es Jovis alde Meturius

0,1550  Jvpit’ alde Saturnus”

0,1551  sant Cecilia sprach . “die mir da nemmet din mvnt .
0,1552  die sint alle in d” helle grvnt;

0,1553  wa- do svi lebton vf ert’ch;

0,1554  do was an bosheit niema- ir glich .

0,1555  vn- swie vawirdich dv mines gotes nam- ze horenne bist .
0,1556  so wil ich in doch neme- . es ist min h’re ih-v Crist .
0,1557  d’ geshaften hat himel vn- ertrich .

0,1558  vn- dar nach zv d’ megede kam .

0,1559  die er im selben hate vz erkorn;

0,1560  dc er gew’e got; vn- gew’e m-she vo- ir wolte w’den geborn
0,1561  vn- dar nach erlozte er alle die m-sheit

0,1562 mit dem tode den er willeklich leit;”

0,1563 Dem riht’ sprach “ist dir dc noch niht erkant

0,1564  dc d’ selbe got ze rome v’botte- ist; vn- vib’ ellvi lant .
0,1565 vn- hant die fvirsten gebotten bi ir hvlden

0,1566 swen man vinde an den selben shvlden .

0,1567  d’ des selben gotes v’iche

0,1568 swa man den vf ert’ch sehe

0,1569  da sol man im enheine- vrist geben .

0,1570 wan sol im benem- dc leben ”

0,1571  sant Cecilia spch “dv vn- dine fvrsten sint

0,1572  mit gesehenden ogen . blint; alse och ivw’ goete sint ”
0,1573 D’ riht’ sprach “wie getarst v mir so hov’teklich geantwirten;

0,1574
0,1575
0,1576
0,1577
0,1578
0,1579
0,1580
0,1581
0,1582
0,1583
0,1584
0,1585
0,1586
0,1587
0,1588
0,1589
0,1590
0,1591
0,1592
0,1593
0,1594
0,1595
0,1596
0,1597
0,1598
0,1599
0,1600
0,1601
0,1602
0,1603
0,1604
0,1605
0,1606
0,1607
0,1608
0,1609
0,1610
0,1611

0,1612
0,1613
0,1614
0,1615

0,1616
0,1617
0,1618
0,1619
0,1620
0,1621

asse dv mich ze nvite svlist fvirhten;

weist v niht we gewaltes stat in min’ hant;

ze rome vn- vib’ ellvi lant

sant Cecilia antwrte do

dem riht’ vn- sprach also .

“es heizet niht hovart noch ein baltheit

swa man die warheit vmbe reht notdvrfte seit .
wan vo- hovart elli boesen dinch anvant

da vo- si alle cristen lvite versmahent .

so hes tv mir vo- dine- gewalt geseit .

den din h’shaft an dich het geleit .

wiltv ich sagen dir wie din gewalt geshafen ist;
vn- wie och dv dar nahe bist;”

“ia” sprach d’ riht’ “bewise mich;

sit dv es bas wilt wissen denne ich .

sant Cecilia sprach “da ist din gewalt and’s niht getan
wan als ein blat’ dvi vast ist z’blane

vn- als shiere ir kraft z’brichet

so man mit ein’ klein’ nadelvn dar in stichet .
als shiere ist och din gewalt zergangen;

den dv vo- dine- h’ren hest enphange- .

D’ riht’ sprach “ich wil dir ein geteiltes geben
dv mvst vnd’ zwein eines nem- .

oph’ Jovis de- edelen got

vn- lebe nach sine- gebote

alde wilt v dich niht bekeren

so wil ich noch hvite alle din frvinde an dir entteren .”
sant Cecilia antwirte mit gar lvten worten .

dc es die lvite alle horten .

dem riht’ Almachio

vn- sprach zv im also;

“O vmbe eine- valshen riht’;

hat er mich dar vmbe besendet; her;

dc ich valle in grose shvlde

vn- h’ behalte sines h’ren hvlde

siges tv an dem h’zen vn- an den ogen blint .
so grife doch mit den handen dc es steine sint;
des dv hie v’gihest ze gote .

vn- machost dich selben ze eine- spote .”

D’ riht’ antwrte do

sant Cecilien vn- sprach also

“wie ist din rede gege- mir so vrevel vn- so balt .
weist v niht dc ich habe den gewalt

d’ mir vo- den fvirsten ist geben

dc ich den lvite- gib den tot alde dc leben;”
sant Cecilia sprach zv dem riht’ do

vil kechlich also .

“riht’ dv bist gar betrogen;

0,1622
0,1623
0,1624
0,1625
0,1626
0,1627
0,1628
0,1629
0,1630
0,1631
0,1632
0,1633
0,1634
0,1635
0,1636
0,1637
0,1638
0,1639
0,1640
0,1641
0,1642
0,1643
0,1644
0,1645
0,1646
0,1647
0,1648
0,1649
0,1650
0,1651
0,1652
0,1653
0,1654
0,1655
0,1656
0,1657
0,1658
0,1659
0,1660
0,1661
0,1662
0,1663
0,1664
0,1665
0,1666
0,1667
0,1668
0,1669

vn- hest es offenlich erlogen .

dv maht de- m-shen wol dc leben beneme- .

dv maht im ab’ dc leben niem’ geben .

D’ riht’ begonde gar sere sham- sich .

dc si in shant so offenlich

vn- sprache mir grose- zorne do .

zvo ir offenlich also

“swc b’lich’ rede dv mir hest getan .

die wil ich alle warn lan .

ab’ die hohe gote die wil ich an dir reche-

dc dv ie getorstost gespreche-

dc steine werin in glich

die doch gewalteklich hant dc romeshe rich .

vil balde bego-de er vf stan

die lvite hies er alle gan .

gemeinlich mit einand’ vs

vn- hies si fvire- hein in sin hvs

da hies er si in eine batstvbe- slieze-

vn- waz’ vaste an den oven giezen;

fvire wart in gezvndet mit groz’ maht;

einen ganzen tag vn- ein naht;

eine- b’lichen tot wolte er ir han an getan;

wan er wolte si ersteket han;

vn- do das fvire ein tag vn- ein naht gebrvnne- wc
dvi heilige maget so vroelich in d’ stvben saz .

alse si an eine- shatte- seze vnd’ eine- grvne- bome;
dc si nie sweize trophen geliez vo- hizze tome;

vn- do d’ riht’ dc vernom- hatte

dc ir dvi hizze niht anders were wan alse ein shatte;
vn- swc man dar in gefvireti dc das niht fvir trvige;
er hiese dc man ir dc hobet in d’ stvben abe slvige .
vil balde d’ kneth wolte volle fvire- das .

dem das mort ampt bevolhen was;

vz d’ stvben nam er si do

sin swert er blozes vib’ si zohe

so bot dar ir snewisen kelen bloz .

do slvog er drie wndan groz .

dc hobt er ir abe niht geslagen konde;

er giench vo- danna- vn- lieze si ligen . also wnde .
vn- do dc die lvite erhorte- .

die da bekeret waren vo- ir worten;

svi kam- gemeinlich gegange- dar

man vn- vrowen ein grosv shar

svi wolte- ir heilige- mvt’ svche-

svi nam- dc blvot vf mit edelen tvoche-

dc ir vo- de- wnda- ran .

vil groz vrode dc criste- volk gewa-

dc si noch do lebende wc

0,1670
0,1671
0,1672
0,1673
0,1674
0,1675
0,1676
0,1677
0,1678
0,1679
0,1680
0,1681
0,1682
0,1683
0,1684
0,1685
0,1686
0,1687
0,1688
0,1689
0,1690
0,1691
0,1692
0,1693
0,1694
0,1695
0,1696
0,1697
0,1698
0,1699
0,1700
0,1701
0,1702
0,1703
0,1704
0,1705
0,1706
0,1707
0,1708
0,1709
0,1710
0,1711
0,1712
0,1713
0,1714
0,1715
0,1716
0,1717

ir lip was alle vo- blvote naz;

man vn- vrowe- trvge- si danna- vz

wid’ hein in ir hvz .

Do das sant vrbanus horte sage-

er kam gegange- vn- wolte sin liebe- toht’ klage-
vn- do in sa-t cecilia gesach

gar vroelich si zv im sprach

“ich han erworben vmbe mine- h’ren ih-v crist
dc er mir hat gebe- drie tag ein vrist

dc alle die den cristenglobe ist erkant

die bevil ich hvite in din hant

vn- och hie min eige- hvz

da solt v ein kilche- wihe- vz .

dc es belibe d” heilige- cristenheit

vn- swas gvotes ich han in dine gewalt geleit
da mit solt v spisen die ivnchvrowa- mini kint .
die vo- min’ lere cristen worde- sint”

vn- do si ir hvz mit alle- ir gvot

beval in sant vrbanus hvote

do shied er vo- ir vn- liez vil menige- trehe-
vn- gab ir sin heilige- sege-

Do sant vrbanus vo- ir gie

die drie tag si niht abe lie

swie si also sere wndvi lag .

do lerte si criste-globe- tag vn- naht

vn- die e . vor ir bekeret ware-

die wizte si wie si sich solte- cristenlich gabare-
vn- wie man sich nach dem globen solti halte-;
dc p’diote si ivngen vn- alte- .

vn- do ein ende na- d’ trite tag .

vor ir ivnchvrowe- si do lag .

vn- vor and’en vrowen vn- manne- beiden

si kvont in dc si wolti hin ze got sheide- .

vn- do si das den lvte- kvnt getet .

do hvb si an ir reines gebet .

si v’gaz alles ir lipliche- smerze-

vn- lobte got vo- ganze- h'zen .

vmbe alle die gnade die er an si hatte geleit .

vn- beval got getrvlich die heilige- die heilige- cristenheit .

vn- do si in groser begirde nach got was;

do rvmde dv sele dc reine vas .

vo- got wart si gar vroelich enphange-

do hvb sich groze iam’ vo- vrowen vn- vo- manne-
die megede weinoton gar sere .

dc si ir lieben mvot’ v’lorn hatte- vn- ir heiligen lere .

vn- do sant vrbanus erhorte dc
wie heileklich si vo- dirre welte gesheide- wc
er lobte got mit gar vroeliche- mvte .

0,1718
0,1719
0,1720
0,1721
0,1722
0,1723
0,1724
0,1725
0,1726
0,1727
0,1728
0,1729
0,1730
0,1731
0,1732
0,1733
0,1734
0,1735
0,1736
0,1737
0,1738
0,1739
0,1740
0,1741
0,1742
0,1743
0,1744
0,1745
0,1746
0,1747
0,1748
0,1749
0,1750
0,1751
0,1752
0,1753
0,1754
0,1755
0,1756
0,1757
0,1758
0,1759
0,1760
0,1761
0,1762
0,1763
0,1764
0,1765

dc er si hatte gehebte vnz an ir ende in siner hvte
vn- dc si dem tyevel so menige sele hatte genom- .
vn dc si dar nach zv den ewigen vroden w’e kom- .
des nahtes er do gegange- kan .

er brahte mit im priest’ vn- and’ gvote man

vn- nam sin’ lieben toht’ lip

er wolte si niht begraben da lag dehein and’ wib;
er hies si in d’ beston kilkof tragen .

da menig mart’er vn- biht’ wc begrabe- .

eine svnd’ ere er ir biete- wolte .

dc si bi den hoeste- mart’ern rvwe- soelte;

vn- do er ir mart’tag wol begie .

vil balde er des niht enlie .

mit siner phatheit giench er vz

vn- wihte ze ein’ kilchen ir eige- hvz

die man noch hvit wol da sihet .

vn- menich groze zeiche- da beshihet

vn- niht da alleine

wa- da rvwet ir heiliges gebeine .

da ist och menig groz zeiche- beshehe-

die arme vn- rich dike wol hant gesehen;

da mit si got vf ert’ch wolte eren .

vn- ir lop in der cristenheit wolte m’en .

wa- ir des gvote- oels nie in ir glasvas gebrast;

da vo- hatte ir lieht vil shone- glast

wa- si hate es mit menige- gvote- w’che- gemachot .
vn- in d’ rehte- zit vlizeklich gewachet

da vo- si d’ brvitegv- vil shone enphie .

do si im mit ir lieht vas engege- gie

mit de- brvitegv- wart si in v’lan .

vor de- tor lies ma- si vnlange stan .

si wart zvo d’ wirschaft gelat;

d’ ewige- svzekeit wart si sat

wa- si mit de- brvitege- saz; ze tische .

doch wec da niht vleische noch vishe .

vn- och wed” brot noch win .

wa- dc si da spiset sin lieht’ shin .

dc ir h’ze nvime begert .

wa- si ist so groz’ vrode gewert .

die einhein h’ze nie bedenken konde .

vo- angenge vnz an die stvnde

d’ vrode svn wir si ermanon vn- biten

vn- dur alle die not so si dur got hat erlite-;

dc si vins’ fvir sprech si ze got .

dc wir hie vf ert’ch leben . nach sine- gebot .

vn- in diser kvirze- zit also gewache-

dc wir vinser lieht vas wol bereite- . vn- gemache-
swenne vins des brvtegvmes zv kvnfte w'de geseit .

Referenzkorpus Mittelhochdeutsch v2.0 (https://linguistics.rub.de/rem)

37


https://linguistics.rub.de/rem

M524: Caecilia (Verslegende) Modernisierter Lesetext

0,1766
0,1767
0,1768
0,1769
0,1770
0,1771
0,1772
0,1773
0,1774
0,1775
0,1776
0,1777
0,1778
0,1779
0,1780
0,1781

dc wir vins'vi lieht vas also wol habe- bereit

vn- mit gvote- w'che- dc oel ingegoze-

dc vins das tor nit w’de vor besloze-

vn- vins d’ ingank niht w'de v’zige-

dc wir de- tor niht wde- v’tribe-

als de- tvmbe- megede- beschach

do d’ brvitegv- so zornelich zv inen sprach
“gant ich en weiz vw’ nit

ir koment niem’ an min gesiht”

des vlvches vb’hebe vins des ewige- vat’ gewalt .
vn- sines ein bornes svnes wisheit . menichvalt .
vn- des heilige- geistes minne

dc wir niem’ gehoere- die bit’liche- stim-e

so er zv de- vibele- sp’chet “gant ir v’flvchte- in dc ewig
fvre dc da bereit ist de- tyevel vn- alle- de- sine-”
vor dem behvte vns got Amen .

